
Ecuador Mamallakta
Mamallakta Tantanakuy

HUNTA TANTANAKUY KAYPI TIKSIRISHPA:

Ima, 	 Mamallaktapak Mamakamachiy, 66 nikipi, tukuypaklla charishkaman, 
tukuy may alli mitachiman, shukllapak alli mitachiman yaykurichun, 
sumaymana, utkashka, alli apanakuyman, allikay willayman, mana 
llullashka yachanaman, imashina kak willayta chaskichun riksin;

Ima, 	 Mamallaktapak Mamakamachiy, 120 niki, 6 yupaywan, Función Legislativa 
Hatun Kamachiypak 9 niki, 6 yupaywan kimirishpa Mamallakta Tantanakuy 
mañashka kamachiykunata nikichun, mushukyachichun, anchuchichun 
apuyta, rurayta churan;

Ima, 	 Ecuador Mamallaktapak Mamakamachiy, 211 nikipika, Mamallaktapak 
Llankayta Rikuk, Mamallaktapak tiyakkunata mawkayachikta, 
Mamallaktapak tantanakuykuna imaykunata ushachikta rikurayachun 
minkashka tantanakuymi kan, kamachishka shukpaklla tantanakuyta, 
tukuyllapak nipakunata chariktapash rikurayakta rikuchin.

Ima, 	 Ecuador Mamallaktapak Mamakamachiy, 212 nikipika, Mamallaktapak 
Llankayta Rikurayakmi kamayta rikurayana llikata pushana, tantanakuy 
ukupi kullkita yupana, kanchaman kullkita yupana, Mamallakta ukupi 
tukuylla tantanakuy llankachun pushana, shukpaklla tantanakuyta 
tukuyllapak nipakunata charikta rikurayachun rikuchin;

Ima, 	 Mamallaktapak Mamakamachiy, 227 nikipika, Tukuylla kamay tukuy 
llaktakunaman mitachimi tukun, kayka may alli, allikay, sumakkay, patachi, 
chaynaknichi, karuyachi, kimirinakuy, chaypi kay tukuchun, llankana ñan, 
achikllay, alli mana allita rikuy yuyaypi tiksishka pusharichunmi churan.

Ima, 	 Mamallaktapak Mamakamachiy, 261 nikipika, Mamallakta umami 
Mamallaktapi tiyak tukuylla llankakwasikunata akllashka chapayta, 
kamayta charichun rikuchin;

Ima, 	 Ecuador Mamallaktapak Mamakamachiy, 276 niki, 2 yupaypika, kullki 
wiñarina paktay ukupika llakta ushaypak, kapukyak, yanapak kullkillikata 
wallpana, wiñashka llankaykuna yanapashkata paktapakta rakishkapi 
tiksishpa charirayana kachun rurana, kapuchikkuna, sumak, charirayay 
llankay mirarichun kullkillikata wallpachun churan;

Ima, 	 Ecuador Mamallaktapak Mamakamachiy, 283 nikipika, kullki llikaka tukuylla 
kullki tantanakuy, shukpaklla, chakrushkapak, runakunapak, yanapaktami 
shuktak Mamakamachiypi churashkata yaykuchichun. Tukuykunapak 
kullkita, yanapak kullkita kamachiywan nikinka, kullki tantanakuyta, 
tantachikta, sapsiyakta yaykuchichun rikuchin;

Ima, 	 Ecuador Mamallaktapak Mamakamachiy, 284 nikipika, kullki llaktayta 
paktachichun, Mamallaktapak charishka kullkikunatapash alli rakichun, 
rikuchun churan. Mamallaktapi pukuchinata, paktachik kapukyachinata, 
mishanakuy llikatami ñawpachichun churan. Shinallatak amawta 
yachaykunata, sumakruraykunata ñawpachichun, allpapacha kullkipi 
tukuy suyupura kullki yaykuchinata pushayyachachun, paktachik kapuchik 
llankaykunatapash tantachishpa yuyachichun churan. Unipak llankaykuna, 
kapukyay tiyachun kullkita unipak charichun churan; 

Ima, 	 Ecuador Mamallaktapak Mamakamachiy, 285 nikipika, kullki llaktayka 
uchilla paktaykunata charichun, mitachikunapi, kullki yaykuypi, tukuylla 
charishkapi kullkita charichun, yaykushka kullkikunata manu kullkichishpa, 
alli kullki yanapayta katishpa rakichun, kullkita churankapa chikan 
hatunkuska kullkikunapi yanapayta mirachichun, kayka charishkakuna, 
mitachikuna pukurishpa yanapachun, chayka runakunapak munashka, 
pachamama chaskipak kachun churan;

Ima, 	 Ecuador Mamallaktapak Mamakamachiy, 313 nikipika, Mamallaktami 
kamana, nikina, rikurayana, shuktak hatunkuskata mashkana hayñita 
wakaychichun rikuchin. Shinallatak pachamamata charirayana, kawana, 
mana allita harkana, may alli tiksiwan wakaychichunpash rikuchin.

Ima, 	 Ecuador Mamallaktapak Mamakamachiy, 314 nikipika, Mamallaktami 
tukuylla mitachikunata charichun kaman, paypak harkayka mañashka 
harkay, hatun, paktapakta, may alli, paktachina, tukuysami, yaykuna, 
niki, katirayay, allikay tiksiman tikrachichun churan. Mamallaktami 
chanikuna, tukuylla mitachi chanimaru paktapakta kachun, rikurayachun, 
nikichunpash churan.

Ima, 	 Ecuador Mamallaktapak Mamakamachiy, 315 nikipika, Mamallakta 
pushayyachay hatunkuskapi llankachun, tukuylla llankakwasita 
shayachichun, tukuylla mitachita mañachichun rikuchin, pachamamapi 
tiyakkunata charirayachun, tukuyllapak charimushkata hapichun, kullki 
wiñarichun shuktak llankaykunatapash shayachichun churan. Tukuylla 
llankakwasika chaypak churashka tantanakuy ukupi, kamachiywan 

yuyarishpa nikishka, rikurayashka kachun churan. Tukuylla hayñita chaskik 
runakuna, kamachiyta paktachishpami awllichun, kikinllatak kullkimanta, 
kullkichishpa, kamashpa, mashkashpa, hatun alli tupukunawan awllichun, 
llankakwasi, kullki, runakuna, pachamama yuyayta charichun churan.

Ima, 	 tukuylla llankakwasikunaka mutsurikpi istamanata yachakkuna kullkita, 
llankayta karmata imashina apakukta rikuchun pushamuna kan, shinami  
Mamallakta hapishka churashka tukuylla kullki wiñarikukta, tukuylla 
llankakwasikuna utkakushkata chapana kachun riksina, shina pay arinishka 
llankaykunata paktachina mutsurin. 

Ima, 	 tukuylla llankakwasikunapak yuyaypika, Mamallakta wiñarichun 
yanapanakuna yuyaytami kun, alli kamashpa, may alli mañaymashkayta 
rurashka kachun mañan, shina mayman paktana kashkaman chayachun, 
tukuylla llankakwasi Mamallakta awlliman chayachun mañarka, sumakrurak 
paktapakta, kamayta, kullkita chayachichun rikuchirka. 

Kay Mamakamachiy, kamachiy apuchishkawan, katipi rikurik killkata arinishpa 
kachan:

KAY REFORMATORIA DE LA LEY ORGÁNICA 
DE EMPRESAS PÚBLICAS HATUN KAMACHIY

1.- Kay 47 nikipi killkashkata, kati rikurik killkawan rantinchipay:

“47 niki.- CHAPAY, KULLKIRIKUYPASH.- Tukuylla llankakwasikuna katipi rikurik 
chapaykunaman watarishka kanka:

1.	 Mamakamachiypak 211 niki, Kamachiy rimashkata katishpa Contraloría 
General del Estado kamaywasiman watarishka kanka;

2.	  Kay Unidad de Auditoría Interna ukuman watarishka kanka, paykuna kay 
Kamachiy rimashkata katishpa kullkirikuyta, akllashka kamaykukunata 
ruranka;

3. 	 Kay Hatun Kamachiy rimashkata katishpa Consejo de Participación 
Ciudadana kamaywasiman watarishka kanka.

Kay Contraloría General del Estado kay Hatun Kamachiy rimashkata katishpa 

Sistema de Control Administrativo llankayta pushanka, chay Kamachiy nishka 
shinaka Sistemas de Control Externo e Interno llikaman kachanka.

Chay tukuylla llankakwasikuna, yaykurishka llankakwasikuna, katik llankakwasi, 
chakrushka kullkita charik paykunapak kullkiwan shukpaklla llankakwasiwan 
kullkirikuna yachakta kayanka, paykunaka Contraloría General del Estado 
kamaywasipi kipurishkami kanka, kay Sistema Nacional de Contratación Pública 
kamachiy, Reglamento General uchilla kamachiy, shuktak kimirishka Kamachiy  
rimashkata katishpa kipuchishka kanka, shinapash Contraloría General del 
Estado kamaywasi kullkita rikunaka mana harkashka kankachu.

Kay Contraloría General del Estado kamaywasimi chikan ista kullkirikuk, rikushka 
shukpaklla llankakwasipak shutita kipushkata charinka, chay kullkirikukka kullkita 
yupachun, kullkita yupak pankakunata rikuchun llankayyuyarita rurachun 
kayashkami kanka, chay ista kamaywasika Mamallaktapi kullkita llankayta 
rikuchun chanishka kanka. Kipushka pankataka  Contraloría General del Estado 
kamaywasipak web pankapi willashkami kanka.

Tukuylla llankakwasi, kipallankakwasi, katik llankakwasi kay sami llankayyuyarita 
rurachun mañashkami kanka, kamaywasipak llankayñan ukupimi kanka, shinami 
kayta paktachinkapa, watapi kullkita tukuchinapash chaypimi killkarishka, 
kaywanmi kullki illuta kachanata ushanka, kay llankaykunata kallari, kullkita 
yupachun shuklla shuti aspita charinka.  

Kullkita yupashkamanta willay rikurishkataka chay tukuylla llankay yuyaripi 
killkachishka kanka, kamachiywan riksishka shukpaklla llankakwasipak paypak 
shutita killkachinka.

Kay tukuylla llankakwasika, paypak ukupi Contraloría General del Estado 
mañashkata katishpa shuk kullkirikukta charinka, paymi punchanta manarak 
kullkita rikushpa imashina kullki tukurikta riksinka.
 
Istamanta kullkirikuk, llankakwasimanta kullki rikukpash tukuylla awllikkuna 
apuchun, kachashkata, ushanata riksishpa arinishka pankakunata mana 
shuktakyachinkachu.

Shuklla Yallichinalla Churashka.- Kay Kamachiy, Kamachiy Kipupi killkarishka 
punchamanta, chuskuchunka pichka punchata yupashpa, Contraloría 
General del Estado kamaywasi, paypak web pankapi arinishka kullkita rikuk 
shukpaklla llankakwasikunapak shutikunata riksichinka, paykunawan tukuylla 

llankakwasikuna, katik llankakwasi, chakrushka llankakwasi  llankayyuyarita 
killkanka, chaypak imalla mutsurishkata, shukpaklla llankakwasi kullkita yupashpa 
imatalla paktachinata willanka, yupashka kipa chaninka, llankaypi unipak kanka. 

Mamallaktapi shutita mana charik tantarishkakakunaka, tukuylla llankakwasikuna, 
katik llankakwasi, chakrushka llankakwasipash achkami llankakwasiman 
yaykurishkakuna kan, kay Empresas Públicas Hatun Kamachiyman watarishka 
tukuylla llankakwasikunaka, Kay Kamachiy, Kamachiy Kipupi killkarishka 
punchamanta, iskunchunka puncha mitata yupashpa, ista kullkirikukwan paypak 
kullki yupana yuyarita killkanka.

Tukuripi Churashka.- Kay Reformatoria Kamachiy, Kamachiy Kipupi killkarishpa 
rikurishka punchamanta llankay kallarinka.

Mamallakta Tantanakuypak wasipi, Quito Hatunkiti kuskapi, Pichincha markapi 
chunka puncha, kapakkilla, ishkay waranka, chunka iskun watapi yuyarishpa, 
killkashpa kushka.

ING. CÉSAR SOLÓRZANO SARRIA 
Mamallakta Tantanakuyta Kipapushak

DR. JOHN DE MORA MONCAYO
Ashallapachapak Kipahatun Killkakamayuk

